
皇明從信錄卷三

　　東莞　陳　建輯　　　　　秀水沈國元訂

甲辰〈元至正二十四年宋龍鳳十年〉

正月李善長徐達等以　上功德日隆屢表勸進不允乃

率諸臣奉　上卽吳王位建百司官屬以李善長爲右相

國徐達爲左相國常遇春兪通海爲平章政事汪廣洋爲

右司郎中張昶爲左司都事諭善長等曰卿等爲生民計

推戴予然建國之初當先正綱紀元氏昏亂紀綱不立主

荒臣專威福下移由是法度不行人心渙散遂致天下搔

亂今將相大臣當鑒其失宜協心爲治以成功業毋苟且

因循取充位而已也

二月　上以武昌圍久不下乃親往視師督諸將攻之城

東有山名高冠下瞰城中　上問諸將誰能奪此傅友德

請先登一鼓奪之方其奪之也面中一矢鏃出腦後脇下

復中一矢友德不爲沮○僞漢陳同僉驍捷善槊馳入中

軍帳下　上方坐胡床疾呼侍衛將郭英殺賊英持鎗躍

馬奮臂一呼賊應手殞墜○僞將岳州潑張率兵來援至

夜婆山我師敗之擒潑張及僞丞相張必先　上遣其降

將羅復仁入城諭陳理使降理銜璧肉袒率張定邊降

上憐之命宦者入其宮傳命慰諭友諒父母凡府庫儲蓄

--

令理自取妻子資裝皆俾自隨師圍武昌六月而歸城中

飢困命給粟賑之○立湖廣行中書省以楊璟爲參知政

事○江西行省以陳友諒鏤金床進　上觀之謂侍臣曰

此與孟昶七寶溺器何異以一床工巧若此其餘可知矣

陳氏父子窮奢極侈安得不亡卽命毀之

三月　上還建康封陳理爲歸德侯○句容儒士戎𥳑見

太祖語及陳氏之事𥳑曰向敗陳氏于九江何不乘勝直

抵武昌而乃引還今雖克之亦費力多矣　太祖曰汝儒

者豈不聞覆巢之下有完卵乎況事有緩急兵貴權宜當

陳氏兵敗我豈不知乘勝以蹴之兵法曰窮寇勿追若乘

勝急追彼必死鬬殺傷多矣吾故縱之遣偏師綴其後恐

其奔逸料彼創殘之餘人各偸生喘息不暇豈復敢戰我

以六軍臨之故全城降服一者我師不傷二者生靈獲全

三者保全智勇所得不亦多乎𥳑大悅服○定官制改各

翼元帥府及樞密院俱爲各衛指揮使司○以劉基爲太

史令○時僞漢平　上與基密謀取張士誠及平定南北

次第　上時至基所屛人語移時乃去雖至親密莫知之

○遣徐達常遇春攻左君弼部將吳復先登挫敵擒其驍

將樓兒張君弼窮蹙棄城走安豐遂克廬州

四月建忠臣祠于鄱陽湖之康郎山　上謂中書省臣曰












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/46&oldid=1387194”


					分类：	未校对




				

			
			
		

		
			

		 此页面最后编辑于2018年3月21日 (星期三) 08:01。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







